
Сахабыт сиригэр 
эмиэ биир улахан 
таһымнаах 

күрэс түһүлгэтэ 
– оҕунан ытыыга 
Россия чемпионата 
ыытыллан түмүктэннэ. 
Бу чемпионат, Саха 
Республикатыгар 
тэриллэн ыытыллыытын 
өссө былырыын Ил 
Дархан Айсен Николаев 
– Россия оҕунан 
ытыыга федерациятын 
салалтатын кытта 
кэпсэтиитин түмүгүнэн 
ситиһиллибитэ. 

Онтон ыла, бэлэмнэнии үлэтэ 
саҕаланан барбыта. Биллэрин 
курдук, саха охчуттара – Рос-
сия, Европа, аан дойду күрэхтэ-
һиилэригэр өрүү ситиһиилээх-
тик кытталлар. Санатан эттэххэ, 
маннык, оҕунан ытыыга Россия 
чемпионата Саха сиригэр иккис 
төгүлүн буолар. Ол курдук, 2014 
сыллаахха үрдүк тэрээһиннээх-
тик ыытыллыбыта.  

Бу улахан таһымнаах бүтүн 
дойду күрэхтэһиитэ – Саха Ре-
спубликатын Ил Дарханын, Рос-
сия уонна Саха сирин физичес-
кэй култуураҕа, спорка мини-
стиэристибэлэрин, РФ уонна СР 
оҕунан ытыыга федерацияла-
рын көҕүлээһиннэринэн, тэри-
йиилэринэн ыытылынна.  

Чемпионакка бэлэмнэнии 
Саха Республикатын Прави-
тельствотын председателин сол-
буйааччы Сергей Местников са-
лайааччылаах республикатааҕы 
анал хамыыһыйата үүннээһини-
нэн- тэһииннээһининэн барда. 
Тэрийээччилэр этэллэринэн, бу 
чемпионат – спорт уонна доҕор-
доһуу бэлиэтинэн буолла.

Ол курдук, бэс ыйын 29 – 
от ыйын 3 күннэригэр Н.Н. 
Тарскай аатынан "Туймаада" 
стадиоҥҥа оҕунан ытыыга Рос-
сия чемпионатыгар дойду 25 
регионуттан барыта 192 спорт-
смен кытынна. Кинилэр орто-
лоругар Олимпиада, аан дой-
ду, Европа, Россия чемпионат-
тарын кыайыылаахтара уонна 
призердара кэлэн күөн көрүс-
түлэр, онон түһүлгэ састааба 
добуоччу күүстээх. Саха сирин 
аатын 23 спортсмен көмүскээтэ. 
Бочуоттаах ыалдьытынан – Рос-
сия оҕунан ытыыга спордун фе-
дерациятын президенэ Зоригто 
Манханов бэйэтинэн буолла. 

Ыалдьыттар уонна көрөөччү-
лэр сыаналаабыттарынан – чем-
пионат үрдүк таһымнаахтык тэ-
риллэн ыытылынна. Өҥүрүк 
куйааһы аахсыбакка охчуттар 
тулуурдарын, дьулуурдарын 
көрдөрөн, кыахтарынан үрдүк 
көрдөрүүнү ситиһэргэ таласты-
лар.

Чемпионат чэрчитинэн бэтэ-
рээннэргэ уонна төрүт оҕунан 
ытыыга туспа күрэхтэһиилэр 
тэриллибиттэригэр, биир дой-

дулаахтарбыт эриэ- дэхси сити-
һиилэннилэр. Ону тэҥэ оҕунан 
ытыыга Саха сирин история-
тын кэрэһэлиир "Стрелы Олон-
хо" диэн саҥа кинигэ (ааптардар 
Мария, Владимир Алексеевтар) 
сүрэхтэниитэ, судьуйалар семи-
нардара, саха оҕун быыстапка-
та, спорт бу көрүҥэ инники сай-
дыытыгар араас көрсүһүүлэр, 
кэпсэтиилэр, о.д.а. сэргэх тэрээ-
һиннэр – улахан таһымнаах кү-
рэхтэһиини байытан, силигин 
ситэрэн биэрдилэр.

Биэс күн ыытыллыбыт кү-
рэхтэһии бүтэһик быһаарыы-
лаах күнүгэр Саха сирин хама-
андатыгар Дайаана Виноку-
рова уонна Павел Мартынов 
блочнай оҕунан хамаанданан 
ытыыга үһүс бириистээх миэс-
тэни ылан, чемпионат боруонса 
мэтээлинэн наҕараадаланнылар. 
Кинилэр Ярославскай уобалас-
тан кыттыбыт Румянцевалаах/
Косенкову 148:147 ахсаанынан 
баһыйдылар.

Онон түмүктээн эттэххэ, бу 
чемпионакка биһиги хамаанда-
быт кыттыыта төһө да сэмэй-
ин үрдүнэн, бэйэтин таһымы-
гар сөп түбэһэрдии, күрэхтэһии 
үрдүк тэрээһиннээхтик ыытыл-
лыбытын бэлиэтиир оруннаах. 
Ханныгын да иһин, Саха сирэ 
маннык улахан таһымнаах кү-
рэхтэһиини хайдах баҕарар кыа-
йа тутан ыытара бу да сырыыга 
көһүннэ. 

Петр ПАВЛОВ.  

Сонуннар ситимнэрэСонуннар ситимнэрэ

Владимир Михайлов – 
«Эр бэрдэ»

Кэбээйигэ ыытыллыбыт Олоҥхо ыһыаҕын 
чэрчитинэн дэгит күрэскэ «Эр бэрдэ» 
оонньуу көрөччүлэр болҕомтолорун тарта. 

Түмүккэ Таатта улууһуттан 
Владимир Михайлов «Сыарҕа 
соһуута» диэн, УАЗ массыына-
ны икки мүнүүтэ иһигэр ким 
ыраахха тиэрдэригэр кыайда. 
Ону тэҥэ кини «Балаҕан нө-
ҥүө тааһы быраҕыы» диэн тү-
һүмэххэ 5 миэтэрэ сиртэн – 
икки миэтэрэ үрдүккэ 16-лаах 
гиирэни кыыратыыга инники 
таҕыста. Онон түмүккэ 19 боо-
тур кыттыбытыттан, «Эр бэр-
дэ» оонньуу 4 төгүллээх муҥу-
туур кыайыылааҕынан буолла. 

Иккис миэстэни Ньурбаттан 
Владимир Федоров, үсүһү Гор-
найтан Дьулустаан Ноговицын 
ыллылар.

Санатан эттэххэ, бастаабыт 
киһи 250, иккистээбит 150, 
үһүстээбит 100 тыһ. солк. хар-
чынан наҕараадаланнылар.

Александр Федотов 
кэриэһигэр

Түһүлгэ дуораанаТүһүлгэ дуораана

Туймаадаҕа оноҕостор 
куһуурдулар

Бу күннэргэ «Кыайыы 50 сыла» Спорт 
дыбарыаһыгар Саха Республикатын боксаҕа 
федерациятын президенинэн үлэлээбит 

Александр Федотов кэриэһигэр боксаҕа 
дьахталларга уонна эр дьоҥҥо Бүтүн Россиятааҕы 
турнир ыытылла турар. 

Ыйааһыннарынан барыл-
лааһын киирсиилэр иллэрээ 
күнтэн саҕаламмыттара, оттон 
бүтэһик быһаарыылаах киир-
сиилэр от ыйын 11 күнүгэр – 
субуотаҕа буолуохтара. 

Саха сирин аатын бу күрэх-
тэһиигэ сүүрбэччэ спортсмен 
көмүскүүр. Турнир түмүгүнэн 
бастыҥнар Россия чемпиона-
тыгар кыттар кыахтаныахтара.

Венгрия көбүөрүгэр

От ыйын 15-16 күннэригэр Венгрия киин 
куоратыгар – Будапештка, Тустуу аан 
дойдутааҕы холбоһугун (UWW) спортивнай 

тустууга төрдүс, аан дойду чемпионатын 
иннинээҕи бүтэһик рейтиннээх күрэхтэһиитэ 
ыытыллар. 

Бу түһүлгэ көҥүл тустуу-
га күрэхтэһиитигэр – саха тус-
тууга кыһатын икки иитил-
лээччитэ: Беларусь чиэһин кө-
мүскүүр Арыйаан Тютрин 57 
кг уонна Австралия чемпиона 
Георгий Окороков 61 киилэҕэ 
кыттыахтара.

Оттон Саха сирин көҥүл 
тустууга сүүмэрдэммит ха-
маандата от ыйын 29 – атыр-
дьах ыйын 2 күннэригэр 
Москваҕа ыытыллар Россия 
чемпионатыгар кыттарга бэ-
лэмнэнэр. 

«Дьулурҕан».

«Дьулурҕан» хаһыакка Саха сиригэр тустуу 
сайдыбыта 70 сылыгар анаан саха биир 
талааннаах салайааччыта Егор Дмитриевич 

Кычкин туһунан суруйуулары биһирии аахтым 
уонна бэйэм санааларбын сырдатарга сананным.

1957 уонна 1959 сыллардаа-
ҕы Саха сирин комсомуолун 
уобаластааҕы кэмпириэнсий-
этигэр биир төһүү соругунан 
физкултуура уонна спорт маас-
тарыстыбатын сайыннарыыны 
ситиһэр суол төрдө көҥүл тус-
тууга сытарын тоһоҕолооһун 
буолбута.

Оччолорго Н.Н. Тарскай физ-
култуура уонна спорт кэмитиэ-
тин бэрэссэдээтэлэ, Е.Д.  Кыч-
кин комсомол уобаластааҕы кэ-
митиэтин бастакы сэкиритээрэ 
– эдэр, эрчимнээх, ырааҕы өтө 
көрөр уолаттар истиҥ доҕордуу 
этилэр, саха ыччатын өй- санаа 
уонна эт- хаан сайдыытын өттү-
нэн инники диэки сирдээн ил-
дьэр дьоһуннаах хардыылары 
оҥорбут үтүөкэн салайааччылар 
этилэр. Чахчы даҕаны ити дьыа-
ла иһин хорсуннук, дьоһуннук 
туруммуттара уонна сыалларын 
ситиһэр инниттэн элбэх үлэни 
ыыппыттара. Дьиҥнээх тустуу 
көбүөрдэрин аҕалталаабыттара, 
көҥүл тустууга элбэх эдэр дьо-
ну түмпүттэрэ, ситиһиилэр кэ-
лэн испиттэрэ, саха тустуукта-
ра республика тас өттүгэр тах-
сан тустар буола сайдыбыттара.

1959 с. Егор Кычкины хаалы-

ылаах Уус- Майа оройуонугар 
компартия кэмитиэтин 1‑кы сэ-
киритээринэн ыытар буолбутта-
рыгар, кини Николай Тарскайы 
райисполком бэрэссэдээтэлинэн 
илдьэ барарга көрдөспүтүн, пар-
тия уобаластааҕы кэмитиэтэ сө-
бүлэспитэ. Онон доҕордуулар 
тутуспутунан дьиэ кэргэттэрин 
илдьэ көспүттэрэ. Уус- Майа 
социальнай- экономическай 
олоҕун сайыннарар туһуттан 
күүскэ үлэлээбиттэрэ. Ол ту-
һунан Егор Дмитриевич кэр-
гэнэ Александра Дмитриев-
на Саха АССР үтүөлээх бы-
рааһа, Мэҥэ- Хаҥалас уонна 
Томпо оройуоннарын бочуот-
таах олохтооҕо истиҥник кэп-
сиирэ. Кинилэри икки кварти-
ралаах мас дьиэҕэ олохтообут-
тарын, ортотунан ааннаан быһа 
сылдьыһар эбиттэр, үс оһоҕу 
оттон, эйэ- дэмнээхтик биир ыал 
курдук олорбуттар.

Николай Николаевиһы Мос-
кваҕа Киин кэмитиэт үрдүкү 
партийнай оскуолатыгар ыып-
пыттара, онтон былаҕайга был-
дьанан ийэ сиригэр эргилли-
бит түгэнигэр, Егор Дмитрие-
вич дьиэтиттэн тиһэх суолугар 
атаарбыттара уонна бу кварти-

раны Тарскай кэргэнигэр, оҕо-
лоругар букатын бэлэхтээбиттэ-
рэ. Ол курдук, кинилэр доҕордо-
һуулара күүстээх ис тутуллааҕа, 
истиҥ этэ.

Егор Дмитриевич Кычкин, 
ини- бии Кочневтар, Игнатьев-
тар, Макаровтар, Дмитриевтэр, 
Оконешниковтар дьиэ кэргэттэ-
рэ бары доҕордуу эбиттэр уон-
на Николай Николаевич туһунан 
сырдык өйдөбүлү баалларын ту-
хары тута сылдьыбыттарын ту-
һунан Александра Дмитриевна 
кэпсиирэ.

Егор Кычкин уонна Николай 
Тарскай доҕордоһуулара дьиҥ 
бэйэлэригэр да, дьиэ кэргэннэ-
ригэр да, Саха сирин ыччатын 

кэлэр кэскилин түстэһэр күүс-
тээх үлэлэригэр да, билиҥҥи 
тылынан эттэххэ, тандем буол-
бута. Кинилэр ыччат сайдыыты-
гар, комсомольскай эрчим ыкса 
киириитигэр, эт- хаан өттүнэн 
тупсууга, билии- көрүү кэҥии-
ригэр элбэх суоллары арыйбыт-
тара, саха оччотооҕу ыччата бү-
түн өрөспүүбүлүкэ үрдүнэн бу 
икки чаҕылхай салайааччы тула 
түмсүбүтэ. Ол кырдьыктаах көс-
түүнү, саха ыччата бары өттүнэн 
инники кирбиигэ талаһыыта, 
үөрэххэ, үлэҕэ, спорка бары 
кыайыыга дьулуһуута тупсу-
бут, өрө күүрбүт кэмэ тыҥаан 
турбутун туһунан оччотооҕу со-
ратниктара, доҕотторо кэпсиил-

лэрин элбэхтэ С.С.  Жирков-
тан, А.Е. Алексеевтан, И.Г. Иг-
натьевтан, А.Д.  Кычкинаттан, 
Л.М.  Макароваттан, М.П.  Коч-
невтан, М.К.  Попова – Эдьиий 
Марыынаттан уонна биллэн ту-
рар, бэйэм аҕабыттан И.М. Тар-
скайтан о.д.а. истибитим.

Оттон дьиэ кэргэн иһигэр до-
ҕордоһууларын туһунан Алек-
сандра Дмитриевна, Александр 
Николаевич Тарскай олус ис-
тиҥник кэпсииллэрэ. Ордук 
Уус- Майаҕа биир ыал курдук 
эйэлээхтик олорбуттар.

Уус- Майаҕа икки ыал төрөп-
пүттэрэ төрдүөн күүстээх үлэ-
ҕэ сырыттахтара; Егор Дмитри-
евич уонна Николай Николае-
вич оройуону салайаллар, оттон 
Людмила Петровна оскуола-
ҕа үөрэх чааһын сэбиэдиссэйэ, 
Александра Дмитриевна киин 
балыыһаҕа оҕо бырааһа, ыраах 
учаастактарга, таба ыстаадала-
рыгар тиийэ көмөҕө айанныыра. 
Оҕолор пионер саастаах этилэр, 
арай Коля кыра эбит. Ол курдук, 
биэс оҕону тэҥҥэ иитэн, көх-
төөхтүк олорбуттар. Уолаттары 
булка, балыкка илдьэ сылдьар 
эбиттэр…

Наталья МОРДОВСКАЯ, 
Н.Н. Тарскай аймаҕа, 
СӨ култууратын туйгуна. 
 
Хаартыскаҕа: хаҥастан уҥа 
Е.Д. Кычкин, Сысолятин, 
Н.Н. Тарскай, Уус Майаҕа 
үлэлиир кэмнэригэр.

Итоги участия в соревновании по л/атлетике и национальным видам спорта 
колхозов Верхоянского района в дни «Ысыах» 1945 года 

№ Наименование колхозов.
Приняло участие. Приняло участия спортивных соревнованиях и национальных видов спорта.
День провед. 
(дата)

Колич.
челов. Олоҥхо. Песни. Кылы. Ыстаҥа. Кобах. Борьба. Притяг. Бег. Конск. бег. Прыжок 

длину.
Прыжок 
высоту.

1 «Соц хардыы». 17/VI. 230 1 3 5 4 4 3 4 18 2 9 7
2 «Кыһыл май». 18/VI. - - - 5 6 4 6 4 - 17 7 -
3 «Сталин». 18/VI. 119 - 1 6 8 4 3 4 - 5 8 -
4 «Кыһыл Октябрь» 16-17 /VI. 182 1 2 6 5 5 6 10 14 5 8 3
5 «Каганович». 19/ VI. 320 - - 6 8 5 9 4 15 - 12 -
6 «Молотов». 20/ VI. 270 00 - 5 4 4 4 6 7 2 3 3
7 «Победа». 350 - - 7 7 5 6 6 15 3 5 5
8 «Красная тропа». 150 - - 2 2 2 2 2 4 - - -
9 «Красный маяк». 140 0 0 3 9 3 3 2 5 2 3 -
10 «Коммунизм суола». 270 5 5 5 4 4 15 4 3 3 7 1
11 «Кыһыл суол». 150 - 1 3 3 3 - 3 5 2 3 -
12 «Юню». 226 - - 4 4 4 4 4 10 2 3 3
13 «Киров». 120 - - - 3 3 3 2 4 5 2 3
14 «Күүһү түмүү». 160 - - 3 3 3 2 2 7 2 3 -
15 «Сырдатыы». 15-16/ VI. 194 3 3 4 5 4 3 11 11 4 5 4
16 «Саҥа суол». 20/ VI. 396 1 - 2 4 2 4 9 8 - 2 -
17 «Ленин суола». 10/VI. 125 - - 3 3 3 2 2 4 2 3 -
18 «Ленин». 19/VI. 242 1 1 3 3 3 - - - - 3 2

Итого 3634 12 16 71 76 65 76 79 130 56 86 31

 Примечание: Всего приняло участия в соревнованиях по легкой атлетике и нац. видам спорта 598 чел.
 Пред. комиссии «Ысыах»: (Неустроев)
 Пред. физ. и спорта: (Турусин)

1945 сыл сайыныгар Дьааҥы куоратыгар, 
Кыайыы ыһыаҕа ыытыллыбыт. 
Онно 14 колхозтан 1500 киһи 

кыттыыны ылбыт. Илии-атах оонньуутугар 154 киһи 
илин-кэлин түһүспүт. Ат сүүрдүүтэ эмиэ буолбут.

Уопсай түмүк маннык буол-
бут: Сартаҥ нэһилиэгиттэн кы-
лыыга И.Н.  Слепцов 12  ту-
оска 36  м 60  см түһэн, 1‑кы 
миэстэни ылбыт. Победа кол-
хозтан Г.И.  Горохов 12  туоска 
35 м,10 см ыстанан 2‑с миэстэ 
буолбут. Суордаах нэһилиэгит-
тэн Д.Х.  Васильев 34  м 80  см 
ылан, 3‑с миэстэҕэ тиксибит.

Ыстаҥаҕа И.Н. Слепцов 34 м 
40  см көрдөрөн 1 миэстэни 
Е.И. Горохов 33 м 80 см түһэн, 
2‑с м. ылбыт. Д.Х. Васильев 33 м 
60 см түһэн 3‑с миэстэҕэ тахсы-
быт. Куобах Е.И. Горохов 12 ту-
оска 29 м 50 см 1 м. И.Н. Слеп-
цов 28 м 05 см 2 м. Аммосов Т.Т. 
28 м 20 см 3 м.

Уһуну ыстаныыга Васильев 
5,4 м, Горохов Е.И. 5,30 м түс-
пүттэр. Үрдүгү ойууга Д.В. Бес-
тряков 1  м, Г.А.  Кононов 2  м. 
ылбыттар. Мас тардыһыы-
тыгар Е.В.  Попов бастаабыт. 
И.С.  Эверстов, Н.Н.  Слепцов 
2–3 миэстэлэри үллэстибиттэр. 
100  м сүүрүүгэ И.А.  Макаров 
13 сөк /1 м/, Горохов М 14,5 сөк 
/2 м/ кэлбиттэр. 500  м М.  Го-
рохов 1‑кы миэстэ, 1 м 45 сөк, 
А.  Горохов 2‑с миэстэ, 1  м 46 
сөк. 1000  м сүүрүүгэ Т.Т.  Ам-
мосов 1‑кы миэстэ, 3 м 07 сөк, 

И.И.  Макаров 2‑с миэстэ 3  м 
08 сөк, Г.Ф.  Обутов 3‑с миэс-

тэ, 3  м 14 сөк. 5000  м сүүрүү-
гэ Х.И.  Юмшанов 1‑кы миэс-
тэ 18 м 03 сөк, Т.Т. Аммосов 2‑с 
миэстэ 18 м 06 сөк, Г.Ф. Обутов 
3‑с миэстэ, 18 м 07 сөк. 3000 м 
сүүрүүгэ Юмшанов 1‑кы миэс-
тэ, 10 м 30 сөк, И.А. Горохов 2‑с 
миэстэ 10 м 40 сөк, Е.И. Горохов 
3‑с миэстэ 11 м 10 сөк.

Гранатаны Е.В. Попов 47,7 м 

бырахпыт. Дьахталларга уһуну 
ойууга А.Д. Чирикова 3 м 4 см 
түспүт. Эмиэ кини гранатаны 
22,5 м бырахпыт.

Ат сүүрүүтүгэр 36 сылгы 
сүүрбүт. 1‑кы миэстэни НКВД 
ата 1 м 18 сөк, 2‑һи «Сартаҥ» нэ-
һилиэгин «Кыһыл Октябрь» (1 м 
21 сөк), 3‑с миэстэ Хаҥаластан 
«Кыһыл Суол» колхозтан (1  м 

23 сөк).
Маны сэргэ Янскай, Сартаҥ 

уо. д. а.нэһилиэктэр актыы-
бынай кыттыыны ылбыттар. 
Ыһыахтар нэһилиэктэргэ хай-
дах ааспыттарын таблицаттан 
көрөбүт.

Лазарь РОЖИН.

Суруллубуту сэҥээрииСуруллубуту сэҥээрии

Кинилэр доҕордоһуулара күүстээх ис тутуллааҕа

Дьааҥыга, Кыайыы ыһыаҕар...

1965 сыл – туһугар, спорка бэлиэ 
түгэннэрдээх үтүөкэн сыл этэ. 
Оччолорго мин сэттиһи бүтэрбитим. 

«Советский спорт» хаһыаты сөбүлээн ааҕарым. Ити 
сыл бэс ыйыгар Финляндия Тампере куоратыгар 
классическай (билиҥҥинэн греко-римскэй) тустууга 
аан дойду чемпионата буолбута.

Онно аҕыс ыйааһынтан 7‑гэр 
сэбиэскэй тустууктар бастаабыт-
тара. Бу хаһан да ситиһиллибэтэх 
(билигин даҕаны) сөҕүмэр кыа-
йыы этэ. 57 киилэҕэ Омари Эгад-
зе эрэ хотторон туораабыта. 
С. Рыбалко (52 кг), Ю. Григорьев 
(63 кг), Г. Сапунов (70 кг), А. Ко-
лесов (78 кг), Р. Богданас (87 кг), 
В. Анисимов (97 кг), Н. Шмаков 
(97‑тэн үөһэ кг) чемпион буол-
буттара. Чемпионат атын соһуч-
чу түмүгүнэн Н. Шмаков, Олим-
пиада уонна аан дойду чемпиона 
венгр И. Козманы ыраастык кыа-
йыыта буолбута.

Чуваш омук 
бухатыыра

Оттон штангистар ортолору-
гар ити сыл эмиэ элбэх сонун си-
тиһиилэр баар этилэр. Олортон 
саамай кэрэхсэбиллээҕэ, ыарахан 
ыйааһыҥҥа Виктор Андреев диэн 
чуваш омук бухатыыра Украина 
аатыттан тахсан, сөҕүмэр кыаҕын 
көрдөрүүтэ этэ.

В.  Андреев үстэ төхтүрүйэн 
анньыы сууматыгар (жим, рывок, 
толчок) 537,5 кг анньан, Ю. Вла-
сов уонна Л. Жаботинскай бастыҥ 
көрдөрүүлэригэр сотору ыкса чу-
гаһыыр кыахтааҕын итэҕэппитэ.

1965 с. муус устар 29 күнүгэр 
Крым Алуштатыгар жимҥэ (сы-
ыйа анньыыга) 198  кг анньан, 
Юрий Власов оччотооҕу аан дой-
дутааҕы рекордун 0,5 кг-нан туп-
сарбыта.

Сотору ССРС чемпионаты-
гар 198,5 кг анньан, бэйэтин аан 
дойдутааҕы рекордун 0,5  кг-нан 
тупсарбыта. Сэбиэскэй Сойууска 
Власов уонна Жаботинскай кэн-
нилэриттэн үһүс саамай күүстээх 
киһи көһүннэ диэн улахан сэргэх-
сийии буолбута.

В.А. Андреев 1936 с. Чуваш-
скай АССР Вурнарскай оро-
йуонун Айгиши сэлиэнньэти-
гэр төрөөбүтэ. Аҕата кини биэс 
саастааҕар Аҕа дойду сэриитэ са-
ҕаланыытыгар өлбүтэ. Кыра эрдэ-
ҕиттэн сүрэхтээх-бэлэстээх, хары 
үлэтигэр кыайыгас буола улаап-
пыта.

Андреев илиитигэр уһулуччу 
күүстээх буолан, сыыйа анньыы-
га тэҥнээҕэ суоҕа. Толчокка эмиэ 
үчүгэйэ, рывокка эрэ арыый на-
мыһах көрдөрүүлээх этэ. Кини 
25 сааһыттан эрэ дьоһуннаахтык 
эрчиллибитэ (үгүстэр ити саас-
тарыгар улахан спортан уурайар 
этилэр), бу чахчы да сэдэх талаан 
көстөн ааспытын туоһулуур.

Л.  Жаботинскай: «Мин аны 
Андреев кыттар күрэхтэһиилэри-
гэр олохтоохтук уонна сэрэхтээх-
тик бэлэмнэнииһибин», – диэбитэ.

Оттон Ю.  Власов, Андреев 
илиитигэр олус күүстээҕин 
хайҕаабыта: «бэрт сотору жимҥэ 
200 кг ылыаҕа», – диэбитэ уонна 
ССРС хамаандатыгар хапытаан 
оҥостуохха сөп диэн сүбэлээбитэ.

Евгений Пеньковскай диэн су-
руйааччы, спорт суруналыыһа 
уонна уруккута биллэр штан-
гист улахан ахыы оҥорбута. 

Онно, Виктор Андреев диэн саа-
май ыарахан ыйааһыҥҥа кимиэ-
хэ да маарыннаабат сэдэх штан-
гист баар этэ. Сэбиэскэй штан-
гистартан ким да эрчиллии аайы 
200 кг жимҥэ анньыбат этэ. Ан-
дреев бэл, 500 кг-нан олорон ба-
ран турара (приседтан). Маннык 
ыйааһынынан, арай аатырбыт 
американец – «көтөҕөр кыраан» 
Пауль Андерсон олорон турара 
сэһэн буолара.

Төһө да 140‑ча кг ыйааһын-
наах буоллар, Андреев аһыыҥка 
курдук тэйиэккэлиирэ, үрдү-
гү олус бэркэ ойоро. Аан дой-
ду биллибит ыарахан ыйааһын 

штангистарыттан саамай намы-
һах уҥуохтаахтара этэ, баара-
суоҕа 173  см үрдүктээҕэ. Оттон 
ыйааһына 134–146 кг этэ. Кини-
ни эмискэ көрөн, «Пауль Андер-
сон сылдьар», «Пауль Андерсон 
кэлбит» дииллэрэ. Кырдьык, маа-
рынныыра эрээри, олох атын киһи 
буоллаҕа.

Виктор дьиҥинэн маҥнай орто 
ыйааһын (82,5 кг) штангиһа, спорт 
маастарын нуорматын 90 киилэҕэ 
толорбута. Саамай ыарахан ыйаа-
һыҥҥа 25 саастааҕар тахсыбы-
та уонна 28‑гар, 1965 с. итинник 
сөҕүмэр анньыылары оҥорбута.

Викторы, эн тоҕо саамай ыара-
хан ыйааһыҥҥа тахсаҕын, эйи-
игиттэн 90, эбэтэр 110  кг ыйаа-
һыҥҥа ким да кыайбат чемпиона 
тахсыаҕа хааллаҕа, диэтэхтэринэ: 
«Эһиги миигин өйдүөххүт суоҕа, 
миигин саамай ыарахан ыйааһын 
эрэ интэриэһиргэтэр уонна мин 

онно ааппын дорҕоонноохтук аат-
татыам!», – диирэ.

Ол аата, В. Андреев бэйэтэ ази-
ат сирэйдээх буолан, монголоид-
най раса дьиҥнээх патриота эбит. 
Ол саҕана ыарахан ыйааһыҥҥа 
европоиднай көрүҥнээх штанги-
стар күннүүллэрэ. Азиат штанги-
старыгар ыарахан ыйааһын анам-
матын курдук өйдөбүл баара. 
Виктор Андреев ону утары киир-
сэн, кыайыылаах тахсыбыта.

Үтүөтүн-өҥөтүн 
билиэх тустаахпыт
Биһиги – саха дьоно, ол иһин 

уруулуу тюрк омук киһитин, чу-
ваш омук бухатыырын Виктор 
Андреевы ытыктаан, үтүөтүн-
өҥөтүн билиэх тустаахпыт.

Кини улахан түһүлгэҕэ бэрт 
кылгас кэмҥэ аатыран барбы-
та, 1965–1967 сылларга. Кэлин 
аатырбыт В.  Алексеев аан маҥ-
най РСФСР чемпионатыгар кыт-
тарыгар, В. Андреевка элбэҕинэн 

хотторбута.
В.  Алексеев саамай күүстээх 

утарсааччыларынан, кини кэннит-
тэн үс көрүҥ түмүгүнэн 600 кии-
лэни иккис уонна үһүс киһинэн 
ылбыт С. Рединг (Бельгия) уонна 
С. Батищев (ССРС) – Андреевка 
чугаһыыллара да кыаллыбатаҕа. 
Куруутун хоттороллоро.

1965 с. София (Болгария) буол-
бут Европа чемпионатыгар В. Ан-
дреев табыллыбатаҕа, сөбүлээн 
кыттар көрүҥэр – жимҥэ мэлий-
битэ. Манта ыла киниэхэ улахан 
күрэхтэһиилэргэ кыттарыгар аан 
сабыллыбыта.

Дьиҥинэн манна кини, олус 
ноҕуруускалаах эрчиллииттэн сү-
рэҕэ моһуогурбут буолуон сөп. 
Уонна күрэхтэһиэн биир хонук 
иннинэ венгр Эгеры кытта элбэх 
этээстээх гостиница лифтынан 
үөһээ-аллараа хатааһылыы оон-
ньообуттарын, «Советскай спорт» 

хаһыакка суруйбуттара.
Ити 1965 с. күһүн Украинат-

тан дойдутугар РСФСР-га Чува-
шия Чебоксары куоратыгар кө-
һөн кэлбитэ. Дойдутун дьоно ки-
нини үөрэ-көтө көрсөн, салайар 
үлэҕэ үлэлэппиттэрэ. Быыһыгар 
спортивнай судьуйа уонна тре-
нер быһыытынан улахан апта-
рытыаты ылбыта. Кэргэннэм-
митэ, уоллаах кыыс оҕоломмут-
тара. Кинилэртэн уоллаах кыыс 
сиэннэммиттэрэ. Оҕолоро уонна 
сиэннэрэ үөрэҕи ылар дьон буо-
лан, үчүгэй үлэһит дьон буолбут-
тара. Төрдүөн үчүгэй штангист 
буолан, аҕаларын-эһээлэрин аат-
тарын дорҕоонноохтук ааттап-
пыттара.

Икки үрдүк үөрэҕи 
бүтэрбитэ

В. Андреев бэйэтэ эмиэ үөрэх-
хэ, билиигэ улахан тардыһыылаах 
киһи буолан, үлэлии-үлэлии кэ-
тэхтэн үөрэнэн, икки үрдүк үөрэ-
ҕи бүтэрбитэ. Бу штангистарга 
сэдэх көстүү этэ. Ылбыт идэлэри-
нэн уһуннук уонна таһаарыылаах-
тык үлэлээбитэ.

Виктор Андреев дойдутугар 
кэлэн баран, нөҥүө 1966 с. Сэ-
биэскэй Сойуус чемпиона уонна 
ССРС Кубогын кыайыылааҕынан 
буолбута.

1967 с. «Доҕордоһуу Кубога» 
норуоттар икки ардыларынаа-
ҕы күрэхтэһиигэ 547,5 кг анньан, 
Ю. Власов уонна Л. Жаботинскай 
кэннилэриттэн аан дойдуга үһүс 
миэстэҕэ турар саамай күүстээх 
киһинэн билиниллибитэ. Ол гы-
нан баран, сүрэҕин ыарыыта бил-
либэтинэн ыга ылан испитэ. Ол 
иһин быраастар этиилэрин ылы-
нан, 1967 сыл бүтүүтүттэн улахан 
спортан уурайарга күһэллибитэ.

Славяннар кинилэри күүһүнэн, 
эбэтэр өйүнэн улаханнык баһыйар 
атын омук киһитин билинэллэр 
эрээри, кистии-саба атарыхсы-
тар идэлээхтэрин бары билэбит. 
Ол курдук, В.  Андреевы, наһаа 
моҕус, олус улахан истээҕэ, күнү 
быһа аһаан тахсара, харчытын 
уонна стипендиятын аска-үөлгэ 
бүтэрэрэ, эҥин диэччилэр эмиэ 
бааллара. Жаботинскай уонна 
Алексеев эмиэ аһастаах дьон эти-
лэр да, кинилэри итинник түһэрэн, 
күлүү-элэк гынан суруйбат этилэр.

Виктор Андреевы Пауль Ан-
дерсонна маарыҥната көрөллөрө 
эрээри, кини американецтааҕар 
быдан эр киһилии быһыылааҕа-
таһаалааҕа. Андерсоннааҕар 
өссө намыһах уҥуохтаах эрээ-
ри (173  см уонна 177,5  см), кэ-
тит сарыннааҕа, үөһэ өттүнэн 
хото сайдыбыт көрүҥнээҕэ, бы-
дан көстүүлээх быччыннардааҕа. 
Андерсон буоллаҕына, олус 
суон бууттааҕа, самыылааҕа – 
ол иһин ыйааһына наһаа улаха-
на. В.  Андреев хайдах эрэ ула-
хан спорка кини кэнниттэн уон 
сыл буолан баран кэлбит Султан 
Рахмановка олус маарынныыр 
быччыҥнардааҕа.

Чуваш норуотун албан аат-
таах бухатыыра Виктор Андрее-
вич Андреев 2001 с. ахсынньы 
бүтүүтүгэр инфаркт ыарыыттан 
олохтон барбыта. Төрөөбүт ре-
спубликата, бар дьоно кини аатын 
умнубаттарын, кэриэстииллэрин 
хайгыахха эрэ сөп.

Ылдьаа КУОЛАҺАП. 
Мэҥэ Хаҥалас, Майа.

Виктор Андреев диэн ким этэй?
Кэпсиэхпин баҕарабынКэпсиэхпин баҕарабын

Антон Уваров 
- «Бүлүү 
Боотура»

Быйылгы күрэхтэһии 
кыттыылаахтарынан Хал-
баакыттан Антон Уваров, 
Чинэкэттэн Михаил Нико-
лаев, Прокопий Николаев, 
Тааһаҕартан Айал Никифо-
ров, Дьөккөнтөн Харысхан 
Дмитриев, Бүлүүттэн Вик-
тор Иванов, Бороҕонтон 
Алгыс Константинов, Лө-
көчөөнтөн Ян Жирков 
уонна Баппааҕайыттан-
Бүлүүттэн Святослав Ва-
сильев буоллулар.

Бастакы күн дэгит 
күрэсчиттэр оҕунан ытыы-
га, «Үс төгүл үс» атах оон-
ньууларыгар, «Кыыһы 
сырсыыга», мас тардыһыы-
тыгар күрэхтэспиттэригэр, 
бастыҥ көрдөрүүнү Антон 
Уваров ситиспитэ, иккис 
үктэлгэ Михаил Николаев, 
үһүскэ – Прокопий Нико-
лаев тахсыбыттара.

«Хомустаах» спорт тү-
һүлгэтигэр тэриллибит 
«Тутум эргиир» көрүҥэр 
Михаил Николаев 52 эрги-
йэн бастаата. Антон Ува-
ров 48 көрдөрүүлээх, бала-
һыанньатын өссө тупсаран 
биэрдэ.

Бастакы күн түмүгү-
нэн 4-с миэстэҕэ иһэр 
Лөкөчөөн эдэркээн дэгит 
күрэсчитэ, улууска оҕо-
лорго бастыыр күрэхтэһии 
призера Ян Жирков 45 эр-
гийэн үһүс буолла.

Хапсаҕай финалыгар 
Антон Уваров уонна Ха-
рысхан Дмитриев тусту-
уларыгар, Харысхын 2:1 
ахсаанынан кыайда. Онон 
Харысхан Дмитриев бас-
таата, иккис – Антон Ува-
ров, үһүс – Михаил Нико-
лаев буоллулар.

«Таас көтөҕүү» көрүҥэр 
110 киилэ ыйааһыннаах 
тааһы Михаил Николаев – 
117 м, Харысхан Дмитриев 
– 78 м, Антон Уваров – 75 
м тиэртилэр.

Сэттэ көрүҥ түмүгүнэн 
«Бүлүү Боотур-2026» му-
ҥутуур кыайыылааҕынан 
Антон Уваров ааттанна, 
иккис үктэлгэ Михаил Ни-
колаев таҕыста, үһүс миэс-
тэни Прокопий Николаев 
ылла.

Муҥутуур кыайыыла-
ахха мотуордаах эрэһиинэ 
тыыны, урбаанньыттар 
кыттыһан туруордулар. 
Иккис миэстэ иһин убаһа-
ны урбаанньыт Андрей Ар-
быкин, үһүс миэстэ иһин 
автомат-сааны Ил Түмэн 
депутата, оройуоннааҕы 
балыыһа кылаабынай бы-
рааһа Егор Григорьев туру-
ордулар.

Николай КУПРИЯНОВ. 
Бүлүү. 

Улуустан сонунУлуустан сонун

Бүлүү куорат 
«Оленскай» 
стадионугар 

уонна «Хомустаах» 
култуура, сиэр-туом 
түһүлгэтигэр «Бүлүү 
Боотура-2026» 
күрэхтэһиитэ 
тэрилиннэ.

Биһиги сыахпытыгарБиһиги сыахпытыгар

Билигин 48 хамаанда 
кыттыылаах 
футболга Аан 

дойду XXIII чемпионата 
АХШ, Мексика, Канада 
куораттарыгар үгэннээн 
ыытылла турар. Биһиги 
да Сахабыт сиригэр 
спорт бу көрүҥүн 
сөбүлүүр киһи элбэх.

Мин хаһыат үлэһитэ уон-
на спорду сэҥээрээччи буолан, 
футболга конкурсу өссө 1992 
сыллаахтан, оччолорго дойду-
бар, оройуоннааҕы «Мүрү са-
һарҕата» хаһыакка тэрийэн 
ыыппыт эбиппин.

Ол Европа чемпионата этэ. 
Кыайыылааҕынан лесопуун 
үлэһитэ Петр Макаров тахсан, 
өйдөбүнньүк бирииһинэн наҕа-
раадаламмыта.

Оттон 1994 сыллаахха Аан 
дойду чемпионатыгар анаан 
тэрийбит конкурспар Боро-
ҕоннооҕу РЭС‑3 үлэһитэ, кол-
лекционер (нумизмат) Вале-
рий Давыдов бастаабыта уонна 
улуустааҕы ыччат, спорт управ-
лениетын (начаалынньык Васи-
лий Тарскай) олохтообут «По-
лароид» фотоаппарытынан на-
ҕараадаламмыта.

Итинтэн ыла, футболга Ев-
ропа уонна Аан дойду чемпи-
онаттарыгар – спорду таптаач-
чыларга анаан хаһыатынан да, 
сайтынан даҕаны элбэх конкур-
су ыытан кэллим. Ааҕааччылар 
көхтөөхтүк кытталларыттан, 
спорду, чөл олоҕу тарҕатарбыт-
тан, дьон билиигэ- көрүүгэ тар-
дыһыытыттан санаабыт көтө-
ҕүллэр. Кыайыылаахтар араас 
сыаналаах бириистэри тутан 
үөрдүлэр-көттүлэр.

«Дьулурҕан» 
футболга 

конкурстарын 
кыайыылаахтара:
2000 сыллаахха Европа чем-

пионатыгар тэрийбит конкур-
спутугар кыайыылааҕынан Дьо-
куускай куорат олохтооҕо, Го-
скинохранилище кылаабынай 
специалиһа Вера Никифоро-
ва тахсан, Саха сирин футболга 
федерацията (салайааччы А.Н. 
Скрыбыкин) олохтообут өҥнөөх 

телевизорын ылары ситиспитэ.
2002 сыллаахха өссө «Дьу-

лурҕан» – «Республика бүттүү-
нэ- Вся республика» хаһыакка 
эрдэҕинэ, аан дойду XVII чем-
пионатыгар анаан эмиэ конкурс 
ыыппыппыт. Ол эрэн, чемпио-
нат түмүктэнэ илигинэ хаһыат 
тохтотуллан хаалан, кыайыы-
лааҕынан ким тахсыбытын бул-
бакка сылдьабыт.

Евро‑2012: кыайыылаах киин 
куораттан Николай Корякин – 
компьютернай планшет хаһаа-
йынынан буолбута.

2014 сыллааҕы Аан дойду 
чемпионатыгар анаан ыыппыт 
конкурспутугар кыайыылааҕы-
нан урбаанньыт Юрий Щукин 
тахсан, «Сахаэнерго» тэрилтэ 
(генеральнай дириэктэр Сергей 
Губскай) олохтообут ноутбук 
бирииһинэн туппута.

Евро‑2016: Константин Пе-
стряков, футбол бэриниилээх 
ыалдьааччыта Петр Гордеев бэ-
лэмнээбит викторина- конкурсу-
гар сөптөөх хоруйдары ыытан, 
«Саха сирэ» хаһыат (редактор 
Наталья Харлампьева) анал би-
рииһинэн наҕараадаламмыта.

Евро‑2016: М.К. Аммосов 
аатынан Хотугулуу- Илиҥҥи фе-
деральнай университет Биир кэ-
лим атыыга ситимин управле-
ниетын (начаалынньык Алек-
сандр Герасимов) кытта бииргэ 
кыттыһан тэрийбит кыайыыла-
ахтары билгэлээһин конкурсу-
гар Дьокуускайтан Василий Да-
нилов атыттартан элбэх очкону 
хомуйан, «Офсет» тэрилтэ олох-
тообут 15  тыһ. солк. харчынан 
бирииһин туппута.

2017 сыллаахха Конфеде-
рация кубогар анаан тэрийбит 
конкурспутугар Алдантан ти-
мир суол тэрилтэтин үлэһи-
тэ Константин Павлов бастакы 
миэстэни ылан, «Asics» спор-
тивнай таҥас-сап маҕаһыынын 
(салайааччы Александр Ру-
мин) аатыттан киниэхэ «Adidas 
Krasava» диэн, Конфедерация 
кубогын официальнай мээчигэ 
туттарыллыбыта.

2018 сыллаахха Россияҕа тэ-
риллибит Аан дойду чемпиона-
тыгар тэрийбит конкурспутугар 
Мэҥэ Хаҥаластан спорт бэри-
ниилээх ыалдьааччыта В.П. Ла-
рионов аатынан Майа орто ос-

куолатын хаһаайыстыбаннай 
чааска сэбиэдиссэйэ Федора За-
харова кыайан, «Эхо столицы» 
тэрилтэ (дириэктэр Александр 
Прокопьев) анал бирииһинэн 
наҕараадаламмыта.

Евро‑2020: билгэлээһин кон-
курс кыайыылааҕынан «Сахаэ-
нерго» тэрилтэ юриһа Петр Фе-
доров буолбута. Киниэхэ «Туй-
маада» стадион дириэктэрэ 
Александр Брызгалов, сыл уста-
та кэлэн тренажерга эрчиллэри-
гэр босхо анал абонемент тут-
тарбыта.

2022 сыллаахха Катарга 
ыытыллыбыт Аан дойду чем-
пионатыгар анаан тэрийбит 
викторина- конкурспут кыайы-
ылаахтарынан Иван Барашков, 
Николай Фомин, Николай Ти-
хонов, Анфиса Слепцова буол-
буттара. Кинилэргэ «Медведь» 
маҕаһыын (салайааччы Михаил 
Тарскай) сертификаттара тутта-
рыллыбыттара.

Эмиэ бу чемпионакка анаан 
билгэлээһин конкурс тэрий-
биппитигэр кыайыылаахтары-
нан Федора Захарова (Мэҥэ 
Хаҥалас), Айтал Андреев (Кэбэ-

эйи), Михаил Максимов (Дьоку-
ускай) буолбуттара. Кыайыыла-
ахтарга конкурс сүрүн спонсора 
– Илин эҥэр футболга бэтэрээн-
нэрин хамаандатын (Николай 
Цыпандин) аатыттан Катартан 
аҕалыллыбыт футболканан уон-
на мээчигинэн наҕараадалам-
мыттара.

Евро‑2024: викторина- конку-
рус кыайыылааҕынан Саха Ре-
спубликатын Ил Дарханын уон-
на Правительствотын дьаһалта-
тыгар специалиһынан үлэһитэ 
Марианна Черкашина буолбу-
та. Кини «Забота- Арчы» хаһыат 
(редактор Виктор Эверстов) 
анаабыт бирииһинэн наҕараа-
даламмыта.

Быйыл эмиэ «Дьулурҕан» 
көҕүлээһининэн конкурс тэ-
рилиннэ. Онно барыта киһи 
69 кытынна. Кыайыылаах – 
спорт таҥаһынан эргинэр IRON 
COLLECTION маҕаһыын спор-
тивнай көстүүмүнэн наҕараада-
ланыа…

Ити курдук, сүүрбэччэ сыл 
устата «Дьулурҕан» футболга эрэ 
буолбакка, спорт атын да көрүҥ-
нэригэр элбэх конкурсу ыытан 
кэллэ. Ол эрэн, спонсордар ула-
хан, сыаналаах бириистэрэ үксэ 
футболга оонньонно. Онуо-
ха биһиги бастатан туран, би-
риис булуутугар күүс-көмө, өйө-
бүл буолбут дьоммутугар: оччо-
лорго спорт комитет специалиһа 
Александр Андреевич Поповка 
(Евро‑2000), «Сахаэнерго» тэрил-
тэ отделын начаалынньыга Вик-
тория Варламоваҕа (ЧМ‑2014), 
Саха Республикатын футбол-
га федерациятын чилиэнэ Нико-
лай Гаврильевич Цыпандиҥҥа 
(ЧМ‑2022) уонна «Дьулурҕан» 
хаһыакка футболга анаан араас 
викториналары тэрийбит Петр 
Гордеевка уонна конкурстарга би-
риис туруорбут бары спонсордар-
га махталбыт улахан.

Петр ПАВЛОВ, 
«Дьулурҕан» хаһыат редактора. 
 
Хаартыскаларга: 
1. Футболга 2022 с. аан дойду 
чемпионатыгар анаммыт 
конкурс биир кыайыылааҕа 
Федора Захароваҕа – конкурс 
спонсора Николай Цыпандин 
анал бириис туттарар. 
2. Эмиэ ити чемпионат 
кыайыылаахтарыттан 
биирдэстэрэ Михаил Максимов.

«Дьулурҕан» футболга конкурсугар кимнээх 
бастаабыттарай?

«Дьулурҕан» 
ааспыт 
нүөмэригэр 

таһаарбыт успуорт 
буолан ааспыт 
чахчыларыттан 
тургутукка сөптөөх 
хоруйдар манныктар 
этэ. Кыттыбыт дьон 
бэрэбиэркэлээн.

А. Аан дойду чөмпүйэнээ-
тигэр Роман Дмитриев ханна 

бастаабытай?
Сөптөөх хоруй: 1973 с. Иран.
Б. «Социалистическая Яку-

тия» хаһыат бирииһигэр сүү-
рүүгэ бастакы эстэпиэтэ Дьо-
куускайга 1944 с. ыам ыйын 7 
күнүгэр ыытыллыбыт. Эстэ-
пиэтэ сүрүннээн ханнык бэлиэ 
даатаҕа, түгэҥҥэ анаан тэрил-
либитий?

Сөптөөх хоруй: Сэбиэскэй 
бэчээт күнүгэр. 

В. Европа түһүлгэтигэр 
саха бөҕөстөрүттэн ким элбэх-
тэ бастаабытай?

Сөптөөх хоруй: Василий Го-
голев. 

Г. Дуобакка Сэбиэс-
кэй Сойуус финалыгар ким 
оонньооботоҕой?

Сөптөөх хоруй: Семен Нико-
лаев. 

Д. Саахымакка Саха си-
риттэн бастакы маастар ким 
этэй?

Сөптөөх хоруй: Михаил Афа-
насьев.

Е. 1965 сыллаахха волей-
болга Саха АССР сүүмэрдэм-
мит хамаандата (эр дьон уон-

на дьахталлар) Дьокуускайга, 
ханнык тас дойдуну ыҥыран, 
аан маҥнай табаарыстыы 
көрсүһүүнү тэрийбитэй?

Сөптөөх хоруй: Монголия.    
Ж. Биллиилээх тустуук, са-

лайааччы Максим Сибиряков 
оҕо эрдэҕинээҕи таптал аата?

Сөптөөх хоруй: Ханаас. 
Редакцияттан: тургутугу бэ-

лэмнээбит хаһыат көхтөөх кө-
мөлөһөөччүтэ Степан Андреев-
ка (Мэҥэ Хаҥалас, Майа) махта-
набыт. «Дьулурҕан».

ТургутукТургутук

Саха успуордун историятын төһө билэҕин?

